
Rogahara Shri Guruvatapuradhipa Ashtakam

ரோக³ஹரஶ்ரீகு³ருவாதபுராதி⁴பாஷ்டகம்

கு³ருபுரமந்தி³ர கோ³குலஸுந்த³ர கோ³பபுரந்த³ர கோ³பதநோ
கு³ணக³ணஸாக³ர ப⁴க்தஶிவங்கர கௌஸ்துப⁴கந்த⁴ர கேலிதநோ ।

க³ணபதிஹோமஜதூ⁴மஸுவாஸிதக³வ்யபயோர்பணதுஷ்டமதே
ஜய ஜய ஹே கு³ருவாதபுராதி⁴ப ரோக³மஶேஷமபாகுரு மே ॥ 1॥

முரஹர மாத⁴வ மங்க³ளஸம்ப⁴வ மாந்யஸுவைப⁴வ ரம்யதநோ
மது⁴ரிபுஸூத³ந மாத்ரு’ஸுபூஜந மங்க³ளவாத³ந மோத³மதே ।

மது⁴மயபா⁴ஷண சோத்³த⁴வவந்த³ந தாதஸுபூஜந த்ரு’ப்தமதே
ஜய ஜய ஹே கு³ருவாதபுராதி⁴ப ரோக³மஶேஷமபாகுரு மே ॥ 2॥

ப்ரதிதி³நமாத³ரபூர்வதி³நார்சிதமால்யவிஸர்ஜநத³த்ததநோ
ப்ரதிதி³நமர்பிததைலஸுஷேவணநாஶிதது³ஸ்ஸஹரோக³ரிபோ ।

ப்ரதிதி³நமத்³பு⁴தசந்த³நசர்சித சம்பககல்பிதமால்யததே
ஜய ஜய ஹே கு³ருவாதபுராதி⁴ப ரோக³மஶேஷமபாகுரு மே ॥ 3॥

கரிவரகல்பிதகஞ்ஜஸுமோத்தம கம்ரகராம்பு³ஜ லோககு³ரோ
ப⁴யததிமோசக பா⁴க்³யவிதா⁴யக புண்யஸுபூரக முக்³த⁴தநோ ।

ஶிவஜலமஜ்ஜநத³ர்ஶநவந்த³நகீர்தநஸம்ஸ்துதப⁴க்தததே
ஜய ஜய ஹே கு³ருவாதபுராதி⁴ப ரோக³மஶேஷமபாகுரு மே ॥ 4॥

கரஜிதபங்கஜ கோடிரவிப்ரப⁴ கோமலகல்பிதவேஷ ஹரே
ரவிஶதஸந்நிப⁴ ரத்நவிநிர்மிதரம்யகிரீட மநோஜ்ஞ ஹரே ।

முநிவர முத்³க³லவம்ஶஸுரக்ஷண தீ³க்ஷித ரக்ஷிதபார்த²ஹரே
ஜய ஜய ஹே கு³ருவாதபுராதி⁴ப ரோக³மஶேஷமபாகுரு மே ॥ 5॥

ப⁴வப⁴யநாஶக போ⁴க³விவர்த⁴க ப⁴க்தஜநஸ்துதிமக்³நமதே
யது³குலநந்த³ந மங்க³ளகாரண ஶத்ருநிவாரணதீ³க்ஷமதே ।

க³ஜபதிஸம்ஶ்ரயவாத்³யஸுகோ⁴ஷண நாமஸுகீர்தந ஹ்ரு’ஷ்டமதே
ஜய ஜய ஹே கு³ருவாதபுராதி⁴ப ரோக³மஶேஷமபாகுரு மே ॥ 6॥

விதி⁴ஹரநாரத³தும்பு³ருஸத்³கு³ருவாயுமுகா²மரபூஜ்ய ஹரே
கலியுக³ஸம்ப⁴வ கல்மஷநாஶக காம்யப²லப்ரத³ மோக்ஷபதே ।

கவிவரப⁴ட்டதிரிஸ்துதிகம்பித மஸ்தகத³ர்ஶித தி³வ்யதநோ
ஜய ஜய ஹே கு³ருவாதபுராதி⁴ப ரோக³மஶேஷமபாகுரு மே ॥ 7॥

சரணயுகா³க³தப⁴க்தஜநார்பிததே³ஹதுலாப⁴ரதுஷ்டமதே
தவசரணாம்பு³ஜ மாநஸபூந்த³ந த³ர்ஶிததி³வ்யக்³ரு’ஹாதி⁴பதே ।

விஷப⁴யரக்ஷிதபாண்ட்³யநரேஶ்வர கல்பிதமந்தி³ர வைத்³யபதே
ஜய ஜய ஹே கு³ருவாதபுராதி⁴ப ரோக³மஶேஷமபாகுரு மே ॥ 8॥

ஶிவத³மநந்தபதா³ந்விதராமஸுதீ³க்ஷித ஸத்கவி பத்³யமித³ம்
கு³ருபவநாதி⁴பதுஷ்டித³முத்தமமிஷ்டஸுஸித்³தி⁴த³மார்திஹரம் ।

பட²தி ஶ‍்ரு’ணோதி ச ப⁴க்தியுதோ யதி³ பா⁴க்³யஸம்ரு’த்³தி⁴மதோ²லப⁴தே
ஜய ஜய ஹே கு³ருவாதபுராதி⁴ப ரோக³மஶேஷமபாகுரு மே ॥ 9॥

இதி ரோக³ஹரஶ்ரீகு³ருவாதபுராதி⁴பாஷ்டகம் ஸம்பூர்ணம் ।

